ԱՄՓՈՓԱԹԵՐԹ

««Գովազդի մասին» Հայաստանի Հանրապետության օրենքում լրացումներ եվ փոփոխություններ կատարելու մասին» ՀՀ օրենքի նախագծի վերաբերյալ շահագրգիռ մարմինների առաջարկությունների և առարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության

բովանդակությունը
	Եզրակացություն
	Կատարված փոփոխությունները

	1. 
	ՀՀ Էկոնոմիկայի նախարար
14.06.2013

01/10.2.2/3219-13
	Առաջարկություններ և դիտողություններ չկան
	
	

	2. 
	ՀՀ   կրթության և գիտության նախարար
10-06-2013

01/10/6158-13
	Առաջարկություններ և դիտողություններ չկան
	
	

	3. 
	ՀՀ մշակույթի նախարար
01.06.2013

01/5.1/1802-13
	Առաջարկություններ և դիտողություններ չկան
	
	

	4. 
	ՀՀ սպորտի և երիտասարդության հարցերի նախարար
03.06.2013

1/5.1/622-13
	Առաջարկություններ և դիտողություններ չկան
	
	

	5. 
	ՀՀ բնապահպանության նախարար
10.06.2013

1/01.2/10856-13
	Առաջարկություններ և առարկություններ չկան
	
	

	6. 
	ՀՀ Երևանի քաղաքապետարան
13.06.2013

01/7-32749Հ
	Առաջարկում եմ նախագծի 1-ին հոդվածից հանել «կամ ապրանքը բնորոշող որևէ այլ նշան» արտահայտությունը, քանի որ այն տարաբնույթ մեկնաբանության խնդիր կառաջացնի:
	Առաջարկությունն ընդունվել է:


	Նախագծում կատարվել է համապատասխան փոփոխություն:



	7. 
	ՀՀ տրանսպորտի և կապի նախարար
10.06.2013

01/16.1/7033-13
	Առաջարկություններ և դիտողություններ չկան
	
	

	8. 
	ՀՀ արտաքին գործերի նախարար
11.06.2013

16/5170-13
	Առաջարկություններ և դիտողություններ չկան
	
	

	9. 
	ՀՀ ֆինանսների նախարար
12.06.2013

1/6.2-4/8160-13
	Առաջարկում եմ`
1. «Գովազդի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի արտաքին ձևն անհրաժեշտ է համապատասխանեցնել «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի թիվ 42 արձանագրային որոշումն ուժը կորցրած ճանաչելու մասին» Հայաստանի Հանրապետության 

կառավարության արձանագրային որոշման 1-ին կետով հաստատված հավելվածի 273-րդ կետին: 

2. «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքի նախագծի վերնագրում «փոփոխություններ» բառը անհրաժեշտ է փոխարինել «փոփոխություն» բառով` նախագիծը համապատասխանեցնելով «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի պահանջին, որի համաձայն, իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:
	1.Առաջարկությունն ընդունվել է:

2.Նախագծում կատարվում են մի քանի փոփոխություններ, մասնավորապես հանվում է ոչ, թե մեկ, այլ մի քանի բառեր, ուստի վերնագիրը մնացել է անփոփոխ:
	1.Նախագծում կատարվել է համապատասխան փոփոխություն:

	10. 
	ՀՀ աշխատանքի և սոցիալական հարցերի նախարար
10.06.2013

ԱԱ/ՀՄ-2-2/4232-13
	Առաջարկություններ և դիտողություններ չկան
	
	

	11. 
	ՀՀ տարածքային կառավարման նախարար
30.06.2013

11.06.2013

01/16/2781-13

01/16/3045-13


	Առաջարկում եմ լրամշակել այն, վերացնելով օրենքի 15-րդ հոդվածում առաջացող հակասությունները: 

1.Մասնավորապես, նախագծի 2-րդ հոդվածով նախատեսվում է օրենքի 15-րդ հոդվածի 2-րդ մասում կատարել փոփոխություն, համաձայն որի՝ «ծխախոտի և ծխախոտային արտադրատեսակների գովազդը արգելվում է», իսկ նույն հոդվածի 3-րդ, 4-րդ, 5-րդ, 5.1-ին, 5.2-րդ, 5.3-րդ հոդվածներում շարունակում են թվարկվել նախագծով սահմանվող սահմանափակումները, կամ այդ սահմանափակումներին հակասող դրույթներ: Նախագծի 2-րդ հոդվածով սահմանվում է. «Ծխախոտի և ծխախոտային արտադրատեսակների գովազդը արգելվում է, այդ թվում»: Նախադասության առաջին մասով իմպերատիվ կերպով սահմանվում է, որ ծխախոտի և ծխախոտային արտադրատեսակների գովազդը արգելվում է. այնուհետև ենթադրվում է, որ պետք է՝ կամ սպառիչ սահմանվեն այդ արտադրատեսակների գովազդի բոլոր ձևերը, կամ որևէ կերպ չառանձնացվի որևէ ձև: Նամանավանդ, որ օրենքի 15-րդ հոդվածում նախատեսվող 2.1-ին մասով նախատեսվում են ծխախոտի և ծխախոտային արտադրատեսակների գովազդի բացառության դեպքեր: Ուստի, առաջարկում ենք. կամ հանել նախագծի 2-րդ հոդվածի ա-ե կետերը, կամ, եթե թվարկված սահմանափակումները սպառիչ են՝ որևէ կերպ վերաշարադրել կամ հանել «այդ թվում» բառերը, քանի որ ներկայիս շարադրությամբ ենթադրվում է, որ ծխախոտի և ծխախոտային արտադրատեսակների գովազդի ձևերն ավելի շատ են, քան թվարկված է
2.Առաջարկում եմ նախագծով նախատեսել դրույթներ, համաձայն որոնց օրենքի 15-րդ հոդվածի 3-րդ և 4-րդ հոդվածներից կհանվեն «և ծխախոտի» բառերը, քանի որ նախագծի 2-րդ հոդվածով արդեն իսկ սահմանվում է ծխախոտի և ծխախոտային արտադրատեսակների գովազդի արգելքը:

3. 2-րդ առաջարկությամբ պայմանավորված՝ առաջարկում եմ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին ՀՀ օրենքի նախագծում 5-րդ,,  5.1-րդ,, 5.3-րդ բառերը փոխարինել 3-րդ, 4-րդ, 5-րդ, 5.1-ին» և «5.3-րդ բառերով:
	1.Նախագծում հակասություն չկա, քանի որ հիշյալ պահանջները տարածվելու են նախագծի 2-րդ հոդվածի 2)-րդ կետով կատարվող լրացումների նկատմամբ: Այսպես ծխախոտի կամ ծխախոտային արտադրատեսակների արդյունաբերության մասնագիտացված հրատարակությունների և մասնագիտացված խանութների նկատմամբ գովազդի սահմանափակումները չեն կիրառվելու, սակայն այդ մասնագիտացված հրատարակություններում և  մասնագիտացված խանութներում ծխախոտի և ծխախոտային արտադրատեսակների գովազդը, այդուհանդերձ, ենթակա է կարգավորման: Հիշատակված դրույթները կարգավորելու են հենց այդ ոլորտը:Միաժամանակ առաջարկությանը համապատասխան այդ թվում» բառերը հանվել են:

2.Տես` եզրակացության 1-ին կետը:

3.Տես` եզրակացության 1-ին կետը:
	

	12. 
	ՀՀ արդարադատության նախարարություն
	1.Օրենքների նախագծերը (այսուհետ՝ նախագծեր) համապատասխանում են ՀՀ Սահմանադրությանը:

2.«Գովազդի մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագիծը /այսուհետ՝ նախագիծ/ չի համապատասխանում հավասար իրավաբանական ուժ ունեցող իրավական այլ ակտի դրույթներին: Այսպես՝ նախագծի 2-րդ հոդվածի 1-ին մասի «դ» կետում ծխախոտի և ծխախոտային արտադրատեսակների գովազդը արգելվում է «Առևտրի և ծառայությունների մասին» Հայաստանի Հանրապետության օրենքով սահմանված առևտրի օբյեկտներում և առևտրի իրականացման բոլոր վայրերում՝ այդ թվում շրջիկ առևտրի միջոցով: Այս կապակցությամբ անհրաժեշտ է նկատի ունենալ «Առևտրի և ծառայությունների մասին» ՀՀ օրենքի 2-րդ հոդվածի դրույթները, համաձայն որոնց շրջիկ առևտուրը դա առևտրի օբյեկտներից դուրս՝ շրջիկ առևտրի կետերի միջոցով իրականացվող վաճառքն է: Նախագծով սահմանված ձևակերպման արդյունքում արգելվում է ոչ թե գովազդը, այլ առևտրի օբյեկտներից դուրս՝ շրջիկ առևտրի կետերի միջոցով իրականացվող վաճառքը: Վերը նշվածից ելնելով՝ նախագծի 2-րդ հոդվածի  1-ին մասի «դ» կետում «միջոցով» բառն անհրաժեշտ է փոխարինել «կետերում» բառով:

 Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքի նախագիծը համապատասխանում է հավասար իրավաբանական ուժ ունեցող իրավական այլ ակտի դրույթներին:

3. Նախագծերում իրավական այլ ակտերի նորմերի անհարկի կրկնություններ առկա չեն:

4.Իրավական ակտերում համապատասխան լրացումներ և փոփոխություններ կատարելու անհրաժեշտությունն առկա է:

5.Նախագծում առկա են խմբագրման և հստակեցման կարիք ունեցող դրույթներ: Այսպես՝ 

1)  նախագծի 1-ին հոդվածով սահմանվում է, որ ծխախոտի և ծխախոտային արտադրատեսակների գովազդը տարբեր տեղեկատվական միջոցների օգնությամբ տեղեկությունների տարածումն է, որի նպատակն է խթանել ծխախոտի կամ  ծխախոտային արտադրատեսակների վաճառքը կամ ուղղակիորեն կամ անուղղակի ճանաչելի դարձնել ծխախոտը կամ ծխախոտային արտադրատեսակը կամ դրանց ապրանքային նշանը: Այս կապակցությամբ անհրաժեշտ է «անուղղակի ճանաչելի դարձնել» արտահայտությունը հստակեցնել, քանի որ վերջինս կարող է ոչ միանշանակ ընկալման և տարաբնույթ մեկնաբանությունների առիթ հանդիսանալ:

2)Նախագծի 2-րդ հոդվածով ծխախոտի և ծխախոտային արտադրատեսակների գովազդը արգելվում է նաև «այլ տպագիր նյութերում», մինչդեռ վերջինս հստակեցման կարիք ունի, քանի որ պարզ չէ, թե խոսքն ինչ այլ տպագիր նյութերի մասին է: Նույն հոդվածում սահմանվում է, որ ծխախոտի և ծխախոտային արտադրատեսակների գովազդը արգելվում է ծխախոտի և ծխախոտային արտադրատեսակների գովազդ պարունակող արտադրանքի տարածման ձևով, մինչդեռ պարզ չէ, թե որն է ծխախոտի և ծխախոտային արտադրատեսակների գովազդ պարունակող արտադրանքը, հետևապես վերջինս նույնպես հստակեցման կարիք ունի: 

3)   Նախագծի 2-րդ հոդվածի 2-րդ մասով լրացվող 2.1 մասով  նախատեսվում է, որ ծխախոտի և ծխախոտային արտադրատեսակների գովազդի սահմանափակումները չեն տարածվում ծխախոտային արտադրատեսակների արդյունաբերության մասնագիտացված հրատարակությունների վրա: Այս կապակցությամբ անհրաժեշտ է հստակեցնել «ծխախոտային արտադրատեսակների արդյունաբերության մասնագիտացված հրատարակություններ» հասկացությունը: Նույն դիտողությունը վերաբերում է նաև «առանձնացված ձևով մասնագիտացված խանութներ» հասկացությունը: 

6.Նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:
 7.Օրենսդրական տեխնիկայի կանոնները մասամբ պահպանված չեն: Այսպես՝

 1/ նախագծի 1-ին և 2-րդ հոդվածներն անհրաժեշտ է միավորել՝ նկատի ունենալով, որ 2-րդ հոդվածով նախատեսվող փոփոխությունները և լրացումները վերաբերում են օրենքի 15-րդ հոդվածին:

 2/ Նախագծի 2-րդ հոդվածի 2-րդ մասով լրացվող 2.1 մասի «բ» կետում «արտադրանքի» բառն անհրաժեշտ է փոխարինել «արտադրատեսակների» բառով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջները: 3/ «Հայաստանի Հանրապետության վարչական իրավախախտումների վերաբերյալ օրենսգրքում փոփոխություններ կատարելու մասին» Հայաստանի Հանրապետության օրենքի նախագծի վերնագիրն անհրաժեշտ է խմբագրել, մասնավորապես՝ «Հայաստանի Հանրապետության վարչական իրավախախտումների վերաբերյալ օրենսգրքում» բառերն անհրաժեշտ է փոխարինել «Վարչական իրավախախտումերի վերաբերյալ Հայաստանի Հանրապետության» բառերով:

 8.Նախագծերն անհրաժեշտ է համապատասխանեցնել սույն եզրակացության 2-րդ, 5-րդ և 7-րդ կետերին:


	1.----------------------------------------------

2.Առաջարկն ընդունվել է: Նախագծի 1-ին հոդվածի  2-րդ մասի «դ» կետում «միջոցով» բառն փոխարինվել է «կետերում» բառով:

3.-------------------------------------------------

4.-------------------------------------------------

5.

1)ծխախոտը կամ ծխախոտային արտադրատեսակը անուղղակի կերպով ճանաչելի դարձնելը ծխախոտի կամ ծխախոտային արտադրատեսակների պատկերները կամ դրանց անվանման կամ ապրանքային նշանի կամ փաթեթավորման առանձին տարրերի վերաբերյալ տարբեր տեղեկատվական միջոցներով տեղեկությունների տարածումն է:

2) Այլ տպագիր միջոցները «Գովազդի մասին» Հայաստանի Հանրապետության օրենքով սահմանված ցանկացած տպագիր միջոցն է (բուկլետ, հայտարարություն, տեղեկատվական թերթիկ, բրոշյուր և այլն): Ծխախոտի և ծխախոտային արտադրատեսակների գովազդ պարունակող արտադրանքը ցանկացած արտադրանքը ցանկացած արտադրանք է, որով հնարավոր է տեղեկատվություն տարածել ծխախոտի և ծխախոտային արտադրատեսակների մասին (օրինակ` նոթատետրեր, կրակվառիչներ, տոպրակներ, նշումների թղթեր, գրիչներ, մատիտներ, գլխարկներ, հագուստ և այլն): Ցանկը սպառիչ հնարավոր չէ սահմանել` նկատի ունենալով արտադրանքի բազմազանությունը:

3) Առաջարկությունն ընդունվել է, կետը վերախմբագրվել է: Մասնագիտացված խանութները դրանք բացառապես որոշակի տեսակի արտադրանք վաճառող/իրացնող առևտրի օբյկետներ են, դիտողության հիման վրա նախագծում ձևակերպումը փոփոխվել է, «առանձնացված ձևով մասնագիտացված խանութներ» բառերը փոխարինվել են ծխախոտի կամ ծխախոտային արտադրատեսակների հատուկ մասնագիտացված խանութներ բառերով:
6.----------------------------------------------

1)Առաջարկությունն ընդունվել է:

2)Առաջարկությունն ընդունվել է:

7.Ընդունվել է: 


	Նախագծում կատավրվել է համապատասխան փոփոխություն 

Նախագծում կատավրվել է համապատասխան փոփոխություն::


